
एनडीए के घायल कैडेटों को पूर्व सैनिकों का दर्जा दिया जाना
840.	 श्री मो. नदीमुल हक :
	क्या रक्षा मंत्री यह बताने की कृपा करेंगे कि :
(1)  क्या यह सच है कि घायल एनडीए कैडेटों को देश में पूर्व-सैनिकों का दर्जा नहीं दिया गया है, यदि हां, तो तत्संबंधी ब्यौरा क्या है और इसके कारण क्या हैं;
(2) विगत तीन वर्षों के दौरान राष्ट्रीय रक्षा अकादमी (एनडीए) में प्रशिक्षण के दौरान घायल हो जाने के कारण अनुपयुक्त और सेवानिवृत्त घोषित किए जा चुके कैडेटों की कुल वर्ष-वार संख्या क्या है; 
(3) क्या सरकार के पास ऐसे कैडेटों के कल्याण के लिए कोई विशिष्ट योजना मौजूद है;
(4) यदि हां, तो तत्संबंधी ब्यौरा क्या है और यदि नहीं, तो क्या सरकार ऐसी किसी योजना पर विचार कर रही है; और 
(5) सरकार ने अकादमी में इन घायल कैडेटों के उपचार के लिए कितनी राशि व्यय की है ?

उत्तर
रक्षा मंत्री (श्री मनोहर पर्रीकर)

(क)	जी हां । एनडीए कैडेट कमीशंड अफसर नहीं होते हैं और इसलिए उनको सैनिक नहीं माना जाता है ।
(ख)	पिछले तीन वर्षों के दौरान प्रशिक्षण प्राप्त करने के दौरान चिकित्सा आधार पर अयोग्य घोषित किए गए और एनडीए से वापस भेजे गए कैडेटों की संख्या के ब्यौरे निम्न प्रकार हैं:-
	(i)	2012	-    11
	(ii)	2013   -    10
	(iii)	2014   -   06

(ग) और (घ)	जी हां । चिकित्सा आधार पर एनडीए से निकाले गए कैडेटों के कल्याण की स्कीमें निम्न   प्रकार हैं:-
(i)	निःशक्तता के मामलों में अनुग्रह एवार्ड:    चिकित्सा आधार पर बाहर किए जाने के बाद कैडेट, 3500/- रुपए प्रतिमाह की अनुग्रह राशि के भुगतान, निःशक्तता की अवधि के दौरान 100% निःशक्तता के लिए 6300/- रुपए प्रतिमाह की दर पर निःशक्तता एवार्ड के भुगतान जिसे निःशक्तता की डिग्री 100% से कम होने पर समानुपातिक रूप के कम किया जाता है, जैसे अनुग्रह एवार्ड के लिए पात्र होता है । 
(ii)	सेना समूह बीमा निधि कवर:	
(1) निःशक्तता:-	   100% निःशक्तता के लिए 7.5 लाख रुपये, इसे समानुपातिक रूप से 20% की निःशक्तता के लिए कम करके 1.5 लाख रूपये तक किया जाता है ।
(2) अनुग्रह अनुदान (20% से कम निःशक्तता के लिए):-   प्रशिक्षण के पहले दो वर्षों में अशक्तता आधार पर बाहर किए गए कैडेट के लिए 50,000/-रुपए और प्रशिक्षण के अंतिम वर्ष में बाहर किए गए कैडेट के लिए 01 लाख रुपए ।
(3) सरकारी नौकरियों में रोजगार में वरीयता:-    सैन्य प्रशिक्षण के दौरान चिकित्सा आधार पर अमान्य कर निकाले गए कैडेटों को रोजगार के प्रयोजनों हेतु प्राथमिकता प्रदान की जाती है ।

(ड़)	अकादमी में घायल होने वाले किसी भी कैडेट को सैन्य अस्पताल में निःशुल्क उपचार प्रदान किया जाता है । ऐसे उपचार पर व्यय आंकड़ों का रख-रखाव नहीं किया जाता है । 

